
Kynningarfundir – Vaxtarsprotar

Vaxtarsprotar er stuðningsverkefni sem ætlað er til að hvetja fólk til að skapa sér atvinnu í heimabyggð. Vaxtarsprotaverkefnið kemur til framkvæmdar í Dalabyggð og Reykhólahreppi haustið 2008 og verða kynningarfundir sem hér segir:

Reykhólaskóla 10. september kl. 15.00

Dalabúð 10. september kl. 20.30

Allar nánari upplýsingar um verkefnið ná nálgast  á www.impra.is og www.buvest.is
Áhugasamir aðilar um sauðamjaltir !

Undanfarin ár hefur verkefni verið í gangi er varðar söfnun og úrvinnslu sauðamjólkur. Framleiðendur hafa fryst mjólkina en MS í Búðardal tekur á móti henni til úrvinnslu. Osturinn Sauðabrie hefur mælst vel fyrir meðal neytenda og færri fá en vilja enda takmarkað magn í boði. Þeir sem hafa áhuga á að safna mjólk í haust til afhendingar í Búðardal eru hvattir til að vera með í verkefninu. Frekari upplýsingar veitir verkefnistjóri, Sigríður Bjarnadóttir ráðunautur á Búgarði í síma 460 4477 eða netfangið sb@bugardur.is
Fyrirkomulag sauðfjárskoðunar 2008
Framkvæmd sauðfjárskoðunar verður með sama hætti og undanfarin ár. Æskilegt er að bændur geti valið sér daga sem mest óháð sláturdögum þó það haldist að einhverju leyti í hendur. Þannig dagaval fyrir fjárragið dregur m.a. úr pressu við líflambavalið og verður það því skilvirkara.

Skipulag og pantanir

Sigríður Jóhannesdóttir mun hafa skipulagningu sauðfjárskoðunar á sinni hendi og eru bændur hvattir til þess að hafa samband sem fyrst á skrifstofu BV ef þeir áætla að nýta sér þjónustuna í s:437 1215 eða á netfangið bv@bondi.is   

Í Ísafjarðarsýslum og V-Barðastrandarsýslu mun Þorvaldur H. Þórðarson annast niðurröðun sauðfjárskoðunar í s:456 6260 og gsm: 848 3994 eða á netfangið stad@simnet.is Einnig er hægt að koma til hans skilaboðum með því að hringja á skrifstofu BV.

Skipulag verður sem fyrr í samvinnu starfsmanna BV og forsvarsmanna fjárræktarfélaga. Nauðsynlegt er að ákveðin svæði séu tekin fyrir á hverjum degi eða samliggjandi dögum þannig að dagsverk dómara og mælingamanna nýtist sem best og kostnaði bænda þar með haldið í skefjum. Að venju er mikilvægt að nægur mannskapur og góð aðstaða sé fyrir hendi, það er forsenda fyrir því að vel takist til við mælingarnar og skilar sér einnig í lægri gjaldtöku. Bændur eru því hvattir til að hafa samvinnu og samstarf við fjárragið ef mannskap er áfátt heima fyrir. Munið síðan eftir að hafa ætterni lambanna til taks (nr. föður og móður).

Eftirtaldir starfsmenn koma að skoðun á fé í haust: Árni B. Bragason, Friðrik K. Jónsson, Kristján Jónsson, Lárus G. Birgisson, Lena Reiher, Margrét G. Ásbjarnardóttir, Torfi Bergsson og Þorvaldur H. Þórðarson.

Gjaldskrá

Gjaldskrá sauðfjárskoðunar er sú sama og fyrir aðra sérhæfða ráðgjöf hjá BV. Gjaldskráin er nú óbreytt þriðja haustið í röð og er eftirfarandi:

· Sérhæfð ráðgjöf og þjónusta fyrir bændur á starfssvæði BV.
kr.    3.400.-  klst.

· Almennur taxti, útseld vinna fyrir aðila sem ekki eru bændur 

      á starfssvæði BV.



kr.    8.000.-  klst.
· Innheimt er að lágmarki fyrir ¼ klst.

· Innheimt er á hvern starfsmann sem að stigun og mælingum kemur.
Þegar óskað er sérstaklega eftir vinnu á laugardögum eða sunnudögum, eða ef óskað er eftir vinnu sem ætla má að verði ekki lokið kl 19.00 reiknast 30% álag á tímagjaldið. Nauðsynlegt er, að vinna við lambaskoðun og aðra þjónustu sem BV veitir fari sem mest fram á virkum dögum og að degi til,  þannig að kostnaði við að halda úti þjónustunni verði haldið niðri og álag á starfsfólk verði innan skynsamlegra marka.  Að sjálfsögðu verða bændur þó ekki látnir gjalda þess ef vinnan dregst fram yfir áætlaðan tíma. 

· Ekki verður skoðað hjá þeim sem eiga skuldir við BV frá árinu 2007 og eldri nema þær verði greiddar eða um þær samið.

Í boði er jafnframt að fjárræktarfélög  geti keypt sameiginlega sýningu (skoðun lamba og/eða veturgamalla hrúta) af BV á lægsta grunngjaldi og greiði fyrir í einni upphæð. Vinnuseðlar verða skildir eftir hjá bændum þar sem fram koma vinnustundir sem greitt skal fyrir auk fjölda skoðaðra gripa (skipt eftir veturgömlum hrútum, lambhrútum og gimbrum).

Afkvæmarannsóknir á hrútum

Þessar rannsóknir byggja á því að upplýsingar um kjötmat (fallþungi, gerð, fita) og mælingar og dómar á fæti (lífþungi, ómmælingar, framparts, læra og ullarstig) eru metnar saman.

Þegar upplýsingar um hvern afkvæmahóp hafa verið metnar saman er hægt að gera samanburð á afkvæmahópum hrútanna. Taka síðan í framhaldinu ákvörðun um hvaða hrútar verða notaðir áfram.

Afkvæmarannsóknirnar eru styrktar um kr. 5.000.- og 10.000.-  enda uppfylli þær eftirfarandi skilyrði:
· Fjöldi afkvæmahópa þarf að vera að lágmarki 5 fyrir lægri styrkinn og 8 fyrir hærri styrkinn.

· Bú þarf að vera þátttakandi í skýrsluhaldi fjárræktarfélaganna.

· Vorupplýsingum hafi verið skilað til Bændasamtaka Íslands til uppgjörs.

· Fyrir hvern hrút í rannsókn þarf kjötmatsupplýsingar fyrir 10-12 afkvæmi.

· Í hverjum afkvæmahópi skulu ómmæld og stiguð að lágmarki átta lömb af sama kyni.

Margir bændur eru með það stóran hóp gimbra undan mismunandi hrútum í ómskoðun og stigun að hausti að hægt er að gera upp afkvæmarannsókn, þó hún hafi ekki verið skipulögð sérstaklega fyrir fengitíð. Breytileiki milli ærhópa sem hrútarnir eru notaðir á getur þá verið til staðar og myndað skekkju sem bóndinn þarf að hafa í huga við skoðun á niðurstöðunum. Þegar gimbrar eru teknar frá vegna mælinga og dóma nú í haust er því sjálfsagt að reyna að ná a.m.k. átta gimbrum til skoðunar undan sem flestum hrútum. 

Afkvæmarannsóknir – úrvinnsla

Sumir bændur gera afkvæmarannsókn upp sjálfir í Fjárvísi eða á fjarvis.is. Búnaðarsamtök Vesturlands annast uppgjör fyrir aðra en allar niðurstöður verða að fara um hendur starfsmanna BV og BÍ til að styrkur fáist greiddur. Þeir sem gera upp afkvæmarannsókn í „gamla“ Fjárvísi verða að senda BV dómagögnin á diski eða í tölvupósti til að hægt sé að færa upplýsingarnar yfir í fjarvis.is . 
Nauðsynlegt er að uppgjör fari fram sem fyrst, svo þeir hrútar sem lakar standa í samanburðinum verði ekki notaðir á næstu fengitíð, heldur nýir ásetningshrútar reyndir í þeirra stað. Starfsmenn BV munu kappkosta að aðstoða bændur við uppgjör og mat á niðurstöðum eins fljótt og færi gefst. Við pöntun á lambamælingum í haust er gott að taka fram að ætlunin sé að nota niðurstöðurnar í uppgjör á afkvæmarannsókn.  Kjötmatsupplýsingar verður að sjálfsögðu að skrá áður en uppgjör rannsóknar getur farið fram. Þar skal nota öll heilbrigð og marktæk lömb undan hrútum sem eru í rannsókninni (óháð kyni, aldri eða því hvort um ein- eða fleirlembinga er að ræða). Muna þarf eftir að hafa vægið vöðvi/fita í 40/60. Í þann hluta sem byggir á mælingum og dómum á fæti nota flestir gimbrar og fá þannig einnig miklar upplýsingar fyrir val ásetningsgimbra á búinu.

Öll vinna á vegum BV við afkvæmarannsóknir, bæði á vettvangi og á skrifstofu er innheimt samkvæmt gjaldskrá en á móti kemur áðurnefndur styrkur. Styrkurinn er viðskiptafærður hjá viðkomandi bónda og inneign, ef einhver er, greidd út.
Skráið sjálf og fáið afslátt!

Eins og undanfarin ár verður boðið upp á afslátt af vinnu við lambaskoðun ef bændur slá dóma og mælingar sjálfir inn í Fjárvísi eða fjarvis.is utan þess tíma sem skoðun fer fram. Afslátturinn miðast við 10% af grunngjaldi (3.400.-). Öll vinna við lambaskoðun verður þó innheimt á fullu gjaldi en afslátturinn síðan endurgreiddur ef gögn (dómar og mælingar) hafa verið skráð (og skilað úr „gamla“ Fjárvísi) innan fjögurra vikna frá því að dómar og mælingar fóru fram, þó í síðasta lagi fyrir lok október. Senda skal gögn úr „gamla“ Fjárvísi annað hvort á tölvudiski til BV eða á póstfangið bv@bondi.is. Skrá þarf inn dóma og mælingar fyrir öll fulldæmd lömb og þannig frá gengnum að ekki þurfi að leggja í frekari vinnu við innslátt á skrifstofu BV. Við viljum benda á að ómtækin eru einungis aðgreind eftir gerðum þ.e. hollensku tækin nr. 1 og skosku tækin nr. 2. Hjá okkur verða því öll tækin nr. 2 nema hollenska tækið á Vestfjörðum og hollenska tækið okkar (Dalatækið) sem hefur einungis verið notað til vara.

Leiðbeiningar um innslátt lambadóma eru aðgengileg á heimsíðu Búnaðarsamtakanna www.buvest.is og þar undir Ráðgjöf  - sauðfjárrækt
Sæðingablöð

Þeir sem létu sæða ær sl. haust eru minntir á að senda til BV blöð úr “Dagbók sæðingamanns” þar sem upplýsingar um árangur og frjósemi koma fram. Mjög gagnlegt er að fá þessar upplýsingar til frekari úrvinnslu t.d. til að finna árangur hjá einstökum hrútum.

Útflutningshlutfall kindakjöts

Útflutningshlutfall kindakjöts 2008-2009 hefur verið ákveðið 28% . Engin útflutningsskylda er af fullorðnu fé. Eins og kunnugt er þá er þetta í síðasta skiptið sem útflutningsskylda er ákveðin en hún fellur niður 1. júní 2009.
Hrútadagur

Samkvæmt reglugerð nr. 709/2003 dags. 26.09.2003 er 31. október síðasti dagur slátrunar án verðfellingar á lambhrútum. Þessi dagur lendir nú á föstudegi.

Ertu búinn að sækja um úttekt ?
Þeir sem hafa sent inn umsóknir um þróunar-og jarðabótaverkefni þurfa nú að sækja um úttekt sé framkvæmdum lokið, festur til þess er til 20. september 2008. Til að sækja um styrk fyrir kornrækt, jarðrækt (gras og grænfóður), kölkun túna, viðhald framræslu og beitarstjórnun, þá er nóg að sækja bara um úttekt fyrir 20.september.
Hnitsetning landamerkja

Nú er vinna við hnitsetningar landamerkja í fullum gangi, þeir sem hafa skráð sig í verkefnið og eiga eftir að ganga frá hnitsetningu á skrifstofu Landlína eru hvattir til að panta tíma sem fyrst hjá Þórði í síma 435 1573. Þeir bændur sem ekki hafa skráð sig en hafa hug á því eru hvattir til að skrá sig og hafa samband við Óðinn í síma 437 1215 eða 897 1667.
Afleysingarþjónusta BV

Búnaðarsamtök Vesturlands hafa ákveðið að setja af stað afleysingarþjónustu fyrir bændur. Búið er að ráða Hákon Bjarka Harðarson, búfræðing til starfa og mun hann sinna þessari þjónustu. Um er að ræða afleysingarþjónustu sem fyrst um sinn verður keyrð á svæði sem er í u.þ.b. 200 km radíus frá Hvanneyri. Bændur utan þess svæðis sem þurfa á þjónustunni að halda geta haft samband við skrifstofu og við munum skoða hvaða möguleika við höfum í hverju tilviki fyrir sig. Afleysingarmaðurinn mun sinna hinum hefðbundnu gegningum en umfram það er hægt að semja um tilfallandi verk. Afleysingarmaðurinn á ekki að vinna þau verk sem hafa hlaðist upp og segja má að teljist ekki til hefðbundinna búverka.
· Afleysingarþjónustan er pöntuð á skrifstofu BV í síma 437 1215. 

· Viðkomandi bónda er sendur gátlisti til að fylla út sem hann sendir til baka áður en að afleysingunni kemur. Æskilegt er að bóndinn og afleysingarmaðurinn geti farið yfir listann í sameiningu á staðnum eða í gegnum síma. 

· Bóndinn útvegar aðstöðu til að matast og hvílast meðan á afleysingunni stendur. 

· Afleysingarmaðurinn skráir hjá sér unna tíma og bóndinn skrifar undir og fær afrit. Unnin klukkustund í afleysingarþjónustunni kostar 3400 kr./án vsk.

· Vinnutími afleysingarmanns er á bilinu frá kl. 08 til kl. 20 nema um annað sé samið. Vinnutíminn hefst þegar afleysingarmaðurinn mætir á búið og endar þegar hann fer af búinu að frádregnum matar- og kaffitímum. Sé ekki næg verkefni fyrir afleysingarmanninn má bóndinn semja um 1 klst. í biðtíma sem hann greiðir ekki fyrir. 

· Lágmarkstími sem afleysingarmaðurinn tekur að sér er 4 klst. í einu. Viðkomandi bóndi getur ekki fengið afleysingarmanninn 2x yfir daginn nema greiða fyrir aksturinn á aukaferðinni samkvæmt ríkistaxta. Þetta gildir þó ekki taki tveir bændur sig saman og samnýta afleysingarmanninn eða ef afleysingarmaðurinn fer á annað bú í millitíðinni. 

· Hægt er að semja um sólarhringsvakt. Þá er greitt fyrir hefðbundinn vinnutíma og að auki að lágmarki 2 klst. fyrir bakvaktina.

Nánari upplýsingar um afleysingarþjónustuna fást á skrifstofu BV í síma 437 1215. Einnig má senda fyrirspurnir á netfangið bv@bondi.is

